
Hyrje

Organizata Joqeveritare “Health for All” në tre vitet e fundit ka qenë e mbështetur nga Fondi për Popullsi i Kombeve 

të Bashkuara (UNFPA). Gjatë këtyre viteve “Health for All” ka realizuar një varg aktivitetesh për promovimin dhe 

edukimin shëndetësorë, të cilat kanë qenë të mbështetura plotësisht nga UNFPA-ja. Në kuadër të këtyre aktiv-

iteteve, në vitin 2008, 2009 dhe 2010 “Health for All” ka zhvilluar edhe hulumtimin me temën “PËRMIRËSIMI I 

SHËNDETIT TË KOMUNITETEvE ROMË, ASHKALI DHE EGJIPTAS NË FUSHË KOSOvË”. 

Ky hulumtim kishte për qëllim identifikimin e problemeve dhe preokupimeve të këtyre komuniteteve, me një fokus 

të veçantë në problemet shëndetësore. Me anë të këtij hulumtimi, që është realizuar për tre vjet rresht “Health 

for All” ia ka arritur të pasqyrojë nivelin e edukimit shëndetësorë në komunitetet Romë, Ashkalai dhe Egjiptas. 

Gjithashtu, hulumtimi ka mundësuar në një formë edhe identifikimin e progresit në çështjet parësore të edukimit 

shëndetësor, që HFA e ka nxitur nëpërmjet edukimit joformal, trajnimeve dhe seminareve.

Ndërkaq, ky raport pasqyron kryesisht rezultatet e anketimit të realizuar në vitin 2010, por edhe rezultatet kryesore 

të nxjerra nga anketimet e realizuara në vitin 2008 dhe 2009. 

Raporti përmban një përmbledhje të rezultateve të nxjerra nga pyetjet e shtruara për edukimin shëndetësor dhe 

gjendjen ekonomike të komuniteteve Romë, Ashkali dhe Egjiptas në komunën e Fushë Kosovës. Në fund të këtij 

raportit HFA ka nxjerrë një varg konkluzionesh dhe rekomandimesh, që mund të shërbejnë për të përmirësuar 

gjendjen ekzistuese. 

Në fund të kësaj hyrje, organizata Health for All falënderon zyrën e UNFPA-së në Kosovë për mbështetjen e dhënë 

dhe gatishmërinë e treguar gjatë këtyre tre viteve për bashkëpunim reciprok.

Prapavija e Projektit
Organizata  joqeveritare “Health For All” që nga viti 2008 e deri me tani ka implementuar një pjesë të  programit të  

përbashkët UNFPA, WHO, UNICEF  të financuar nga Qeveria e Luksemburgut, të titulluar “Improving Health of Women 

and Children in Kosovo”. Që nga ajo kohë, organizata “Health for all” ka realizuar aktivitete për përmirësimin e shën-

detit në komunitetet Romë, Ashkali dhe Egjiptas në komunën e Fushë Kosovës. Aktivitetet e organizatës kanë qenë 

të fokusuara në ngritjen e vetëdijes përmes ligjëratave, trajnimeve dhe seminareve në këto subjekte:

•	 Planifikimi Familjar

•	 Higjiena Personale dhe Ambienti i pastër

•	 Infeksionet Seksualisht të Transmetueshme 

•	 HIv/AIDS dhe 

•	 Gripi i derrave

Qëllimi kryesor i këtyre aktiviteteve ka qenë vetëdijesimi i komuniteteve Romë, Ashkali dhe Egjiptas për rëndësinë 

e ruajtjes së shëndetit. Gjithë kjo, marrë parasysh nivelin jo të kënaqshëm të edukimit shëndetësor që ekziston tek 

këto komunitete. Por, jo vetëm kaq, në kuadër të këtij projektit, përveç ligjëratave, HFA ka realizuar një anketim me 

familjet e komuniteteve në secilin vit që është zhvilluar ky projekt, 2008, 2009 dhe 2010, me qëllim të identifikimit 

të problemeve dhe nevojave për edukim shëndetësor të mëtutjeshëm. Gjithashtu pjesë e këtij projekti kanë qenë 

vizitat grupore të femrave të këtyre komuniteteve tek Qendra Kryesore e Mjekësisë Familjare, konkretisht vizita tek 

gjinekologu. vlen të përmendet se të gjithë pjesëmarrësve në ligjërata u është dhënë nga një pako higjienike  e cila 

sadopak do ti ndihmonte ata në zbutjen e vështirësive të përditshme. 

Pjesë e aktiviteteve të HFA-së në kuadër të projektit të UNFPA-së, ka qenë edhe shënimi i ditës ndërkombëtare të 

HIv/AIDS, më ç’rast janë realizuar disa aktivitete, qëllimi i të cilave ka qenë vetëdijesimi për këtë sëmundje. Që 

nga viti 2010, me ndihmën e UNFPA-së, HFA ka shtrirë aktivitetin e saj edhe në fshatrat Magure dhe Gadime, dhe të 

gjitha aktivitetet e realizuara në vitin 2008 dhe 2009 në Fushë Kosovë janë realizuar edhe në këto dy fshatra.

Metodologjia e Anketimit
Me qëllim të pasqyrimit real të trendeve dhe rezultateve të projektit, HFA ka përzgjedhur  metodologjinë e hulum-

timit kuantitativ, pra anketimit. Kjo metodë ka përkthyer në shifra gjithë punën e HFA-së. Pyetësori i standardizuar 

ka qenë instrumenti i anketimit dhe ai është administruar me kryefamiljarët e familjeve të komuniteteve Romë, 

Ashkali dhe Egjiptas. Pyetësori ka qenë i dizajnuar në atë mënyrë që gjatë administrimit të mos zgjasë më shumë 

se 15 minuta. Kjo është bërë me qëllim që i anketuari të mos humb shumë kohë; të jetë aktiv gjatë anketimit dhe 

përgjigjet e tij të jenë të sinqerta. Pyetësori ka qenë i ndarë në dy pjesë, për të dy gjinitë. Pjesës së parë i është përg-

jigjur i intervistuari i gjinisë mashkullore, kurse pjesës së dytë, e cila në disa pjesë ka qenë më “e ndjeshme”, është 

dizajnuar për gjininë femërore. 

Mostra e Anketimit
Me qëllim të pasqyrimit të rezultateve reale në teren, HFA ka zgjedhur të intervistojë për tre vite rresht 

secilën familje të komunitetit Romë, Ashkali apo Egjiptase në Fushë Kosovë. Së këndejmi, për tre vite hu-

lumtim të vazhdueshëm, numri i familjeve të anketuara është 490. Në vitin 2010 numri i familjeve  të anket-

uara ka qenë 100. Në vitin 2008 numri i anketave të realizuara ka qenë 140 kurse ne vitin 2009 numri i anket-

ave ka qenë më i madh dhe anketimi është realizuar në 250 familje, të cilat janë shtrirë në katër lagje: Lagjja 

02; Lagjja 08; Lagjja 28 dhe Lagjja 29. Në të tre vitet e realizimit të këtij anketimi metodologjia e anketimit ka 

qenë e dizajnuar në të njëjtën mënyrë. Gjithashtu edhe pyetësori ka qenë i njëjti me qëllim që të krijohet një 

bazë e të dhënave në të njëjtat pyetje. Anketat janë kryer me kryefamiljarët (burrin dhe gruan). Ndërkaq, të 

dhënat janë analizuar të ndara ndër vite, marrë parasysh numrin e ndryshëm të të anketuarve dhe mundës-

inë që rezultatet të ndryshojnë nga viti në vit edhe si pasojë e edukimit të vazhdueshëm që e ofron HFA.  

Në grafikonin e mëposhtëm janë paraqitur numri i anketave të realizuara dhe lagjet në të cilat është realizuar an-

ketimi për vitin 2010:

Fig. 1

Pra siç mund të shihet nga grafikoni i paraqitur më lartë, nga gjithsejtë 100 anketa me kryefamiljarët, 40% e tyre janë 

realizuar në lagjen 28 kurse 60% janë realizuar në lagjen 29, ndërkaq lagje të tjera janë anketuar në hulumtimet e 

viteve 2009 dhe 2008. 

Siç u përmend më lartë në këtë raport, pyetësori ka qenë i ndarë në dy pjesë, e para për meshkujt dhe e dyta për 

femrat. Mosha e të intervistuarve në këtë anketim ka qenë e përzier dhe ajo është pasqyruar në grafikonin e më-

poshtëm

Fig. 2

  

Në vitin 2009 dhe 2010 të intervistuarit me numër më të madh kanë qenë nga grupmosha 26-35 (në vitin 2009 ka 

qenë 31.6% kurse në vitin 2010 kjo grupmoshë është përfaqësuar në hulumtim me 32%).

Rezultatet e Anketimit

Qysh në fillim të anketimit, pjesëtarët e komuniteteve Romë, Ashkali dhe Egjiptas janë pyetur se a vuajnë nga 

ndonjë sëmundje? Kurse rezultatet e anketimit për të tre vitet në këtë pyetje janë pasqyruar në figurën 3.  

Fig. 3

Siç shihet nga rezultatet e paraqitura në këtë figurë, në vitin 2010, 36% e të anketuarve kanë deklaruar se nuk vuajnë 

nga asnjë sëmundje për dallim prej 64% e të anketuarve të cilët kanë deklaruar se vuajnë nga sëmundjet e ndry-

shme. Rezultatet edhe për dy vitet tjera janë pothuajse të njëjta me vitin 2010. HFA më tej ka qenë e interesuar të 

dijë se cilat janë sëmundjet më të shpeshta prej të cilave vuajnë të anketuarit. Siç tregon grafikoni 4, sëmundjet e 

zemrës dhe astma janë shqetësimet kryesore të pjesëtarëve të këtij komuniteti. 

Fig. 4

Regjistrimi Civil

Në përgjithësi, ka një vullnet të mirë në mesin e pjesëtarëve të komuniteteve Romë, Ashkali dhe Egjiptas, që të reg-

jistrohen në regjistrat civil. Një gjë e tillë pasqyrohet fare mirë në figurën 5, teksa përqindja më e madhe e të interv-

istuarve të cilët kanë deklaruar që janë regjistruar në regjistrat civile është pozicionuar në vitin 2008 me gjithsejtë 

91% kurse më e ulëta në vitin 2009 me 86.80%. Në vitin 2010 shihet një ngritje e regjistrimit civil për 2.20%. 

Fig. 5

Gjithashtu, anketimi ka mundësuar që të identifikohen edhe arsyet që i kanë shtyrë pjesëtarët e komuniteteve 

Romë, Ashkali dhe Egjiptas që të mos regjistrohen. Rezultatet e anketimit të vitit 2010 janë paraqitur në fig. 6. 

Fig. 6

 

Nga grafikoni mund të vërehet së 50% e të intervistuarve në vitin 2010 kanë përmendur zhvendosjen e tyre si arsye 

të mos regjistrimit, përderisa 16.66%  e të intervistuarve janë përgjigjur për tre arsye tjera si: mungesa e doku-

menteve; jemi duke pritur apo nuk e di/PP.

Në vitin 2008 arsyeja kryesore e mos regjistrimit ka qenë Mungesa e qasjes në zyrat e regjistrimit civil (40%) dhe 

mungesa e njohurive (10%). Gjithashtu edhe në vitin 2009 të intervistuarit janë pyetur për arsyet e mos regjistrimit 

dhe rezultatet kanë qenë këto: për shkak të problemeve ekonomike 17.64% dhe mungesa e dokumenteve personale 

17.66%.

Burimi i të ardhurave
Një prej problemeve kryesore të pjesëtarëve të komuniteteve Romë, Ashkali dhe Egjiptas që nga mbarimi i luftës 

është papunësia shumë e lartë. Në tre vitet e fundit HFA ka arritur të identifikoj burimin e të ardhurave të këtyre 

pjesëtarëve ndërsa në vitin 2010 këto rezultate duken kështu:

Fig. 7

Nga grafikoni 7 mund të shihet së përqindja e atyre që edhe më tutje marrin ndihmë sociale është e lartë (62%), 

kurse ata që gjejnë vetë punë të përkohshme kohë pas kohe janë 22%, i vetëpunësuar 1%, i punësuar në sektorin 

publik 1% kurse në sektorin privat 6%. Nëse i referohemi kësaj, atëherë konkludojmë se vetëm 8% e të intervistu-

arve janë në marrëdhënie të përhershme të punës (të punësuarit në sektorin publik dhe privat dhe të vetëpunësu-

arit). Në vitin 2008, përqindja e atyre të cilët kanë përfituar nga ndihma sociale ka qenë e përafërt me vitin 2010 

(62%), kurse në vitin 2009 ka qenë 56.4%. 

“Health for All” ka qenë e interesuar të identifikojë edhe një komponent të rëndësishëm të përfituesve të ndihmesë 

sociale, faktin se a e marrin ata ndihmën sociale në mënyrë të rregullt? Analizat e kësaj pyetje janë paraqitur në 

grafikonin 8.

Fig. 8

Siç shihet 91.17% e të anketuarve janë deklaruar se pranojnë në mënyrë të rregullt ndihmën sociale, përderisa 

7.35% e të anketuarve tjerë kanë deklaruar se kanë probleme me ndihmën sociale. Në vitin 2008, përqindja e atyre 

që janë deklaruar se pranojnë në mënyrë të rregullt ndihmën sociale ka qenë 88%  kurse 10% e të anketuarve tjerë 

kanë deklaruar të kundërtën.

Fig. 9

Nga ana tjetër, grafikoni 9, tregon se sa mund t’i përmbushin nevojat shëndetësore të hollat që merren nga ndihma 

sociale. Nga ky grafikon shihet se të ardhurat nga ndihma sociale nuk i mbulojnë nevojat shëndetësore dhe për këtë 

janë deklaruar 92.60%, kurse të kundërtën e kanë deklaruar vetëm 5.90% e të anketuarve.

 
Edukimi Shëndetësor
Organizata Health for All gjatë këtyre tre viteve të fundit ka ofruar edukim shëndetësor përmes edukimit joformal 

(trajnimeve dhe seminareve) duke zgjedhur tema të cilat janë të rëndësishme për pjesëtarët e komuniteteve Romë, 

Ashkali dhe Egjitas. Meqenëse edukimi shëndetësor ka qenë një prej objektivave kryesore të këtij anketimi, të an-

ketuarit fillimisht janë pyetur se a kanë marrë pjesë në trajnimet e organizuara nga HFA. Rezultatet e anketimit për 

tre vitet janë paraqitur në grafikonin 10. 

Fig. 10

Siç shihet nga grafikoni, trendi i pjesëmarrjes në trajnime nga viti 2008 deri në vitin 2010 është rritur për 25.3%. 

Gjithashtu, mund të shihet se në krahasim me vitet tjera, niveli i pjesëmarrjes në trajnime është më i larti në vitin 

2010. 

Gjatë anketimit të realizuar në vitin 2008, 2009 dhe 2010 HFA ka qenë e interesuar të marrë edhe komentin e të 

anketuarve mbi atë se sa ata mendojnë se trajnimet kanë qenë të dobishme dhe se a i përmbushin ato kërkesat 

e pjesëtarëve të komuniteteve Romë, Ashkali dhe Egjiptas. Në grafikonin 11 është pasqyruar edhe perceptimi i të 

intervistuarve për dobinë që kishin trajnimet e organizuara nga HFA. 

Fig. 11

Siç mund të shihet nga grafikoni, 74.6% e pjesëtarëve të komuniteteve Romë, Ashkali dhe Egjiptas në vitin 2010 

mendojnë se trajnimet ishin të dobishme. Por, njëkohësisht janë 15.50% që deklarojnë se trajnimet nuk ishin të 

dobishme. Shkalla me e lartë e kënaqshmërisë me trajnimet është shënuar në vitin 2010.

Fig. 12

Pavarësisht kësaj HFA ka qenë e interesuar për të parë edhe gatishmërinë e respodentëve që të jenë pjesë e trajni-

meve eventuale në të ardhmen. 

Nga grafikoni 12 mund të shihet se ekziston një përqindje e lartë, 98% e të anketuarve të cilët në vitin 2010 kanë 

deklaruar se kanë nevojë për trajnime dhe do të merrnin pjesë, kurse vetëm 2% nuk janë të sigurt. Përqindja më e 

lartë e të anketuarve të cilët kanë deklaruar se do të merrnin pjesë në trajnime ka qenë në vitin 2008 me 99%. 

Gjithashtu organizata HFA ka qenë e interesuar që nga pjesëtarët e komuniteteve Romë, Ashkali dhe Egjiptas të 

identifikoj temat për trajnime eventuale. Në këtë aspekt të anketuarit janë pyetur lidhur me preferencat e tyre për 

temat dhe subjektet që do të mund të trajtoheshin në të ardhmen. 

Fig. 13

Grafikoni tregon se temat më të preferuara për trajnimet e ardhshme do të ishin Higjiena (33.71%) dhe Planifikimi 

Familjar (24.72%). Po kështu edhe në vitin 2008 temat më të rëndësishme ishin Higjiena (26.70%) dhe Planifikimi 

Familjar(16.35%) kurse në vitin 2009 rezultatet nuk janë shumë të qarta pasi që temat si HIv/AIDS, IST dhe TBC 

arrijnë së bashku përqindjen prej 32.4% kurse pjesa tjetër prej 29.2% janë deklaruar se do të pëlqenin të ndjekin të 

gjitha temat që kanë të bëjnë me edukimin shëndetësor.

Planifikimi Familjar
Rezultatet e anketimit në vitin 2010 e kanë renditur temën e planifikimit familjar si temën e dytë më të rëndësishme 

për trajnimet e radhës. HFA në këtë pjesë të pyetësorit ka tentuar të sjellë informacione më të detajizuara për disa 

çështje të cilat janë të lidhura me planifikimin familjar. Fillimisht të anketuarit, që kanë qenë të gjinisë femërore, 

janë pyetur se a kanë lindur foshnjat e tyre në shtëpi apo spital, kurse rezultatet për vitin 2008, 2009 dhe 2010 janë 

paraqitur në figurën 14. 

Fig. 14

Nga rezultatet e paraqitura në grafikon shihet që lindshmëria më e lartë e foshnjave në institucionet e kujdesit 

shëndetësor (spital) ka qenë në vitin 2009 me 71.20% e të anketuarave, kurse niveli më i ulët në vitin 2008 me 59.  

HFA ka shtruar edhe një pyetje tjetër për pjesëtaret e këtij komuniteti, e që kërkon nga nënat të tregojnë nëse kanë 

pasur komplikime gjatë lindjes. 

Fig. 15

Nga rezultatet, shihet se 9% e grave të anketuara kanë deklaruar se kanë pasur komplikime gjatë lindjeve në shtëpi, 

46% e grave janë deklaruar se nuk kanë pasur komplikime kurse një përqindje e lartë prej 45% nuk janë përgjigjur fare.  

Në vitin 2008 ka pasur 19% të grave, të cilat kanë deklaruar se kanë pasur komplikime kurse 81% e të anketuarave 

kanë thënë se nuk kanë pasur komplikime.

Abortet ishin një temë tjetër e trajtuar në këtë pyetësor. Nga tre vitet e anketimit rezulton që ka një rënie të aborti-

meve nga viti 2008 në vitin 2010 për 14%, që njëherit paraqet një të dhënë pozitive, por edhe përqindja e tanishme 

e aborteve prej 37% paraqet fakt shqetësues.

Fig. 16

Rezultatet e paraqitura në grafikon tregojnë se përveç kësaj HFA përmes anketimit ka arritur të identifikoj edhe 

numrin e aborteve që kanë pasur të anketuarat të cilët më herët janë deklaruar se kanë pasur abortime.

Fig. 17

Nga rezultatet e fituara shihet se 45.90% e të intervistuarave kanë pasur nga 2 abortime, kurse 29.7% e të anketu-

arave kanë deklaruar se kanë pasur vetëm nga 1 abort. Në vitin 2009 përqindja më e lartë e abortimeve kanë qenë 

rastet me vetëm 1 abort ( 20%), me 2 abortime 10.4% me mbi 3 abortime 13.20% e të anketuarave kurse 56% e të 

anketuarave nuk kanë dhënë ndonjë përgjigje.

Numri i madh i aborteve shtyn drejt pyetjeve të reja. Cilat janë arsyet e aborteve? Në këtë pyetje 68.40% e të an-

ketuarve janë përgjigjur se abortimet kanë qenë spontane (të paqëllimshme) përderisa 28.90% e të anketuarve 

kanë deklaruar se abortimet kanë qenë të qëllimshme (shkaktuara). Në vitin 2008 ka qenë përqindja më e lartë e të 

anketuarve të cilët kanë deklaruar se abortimet kanë qenë të shkaktuara dhe atë në përqindje 73%.

Fig. 18

Sa planifikohen shtatzënitë në mesin e grave të komuniteteve Romë, Egjitas dhe Ashkali? Ashtu siç është paraqitur 

në grafikon, rastet e planifikimit të shtatzënisë me përqindje më të lartë janë paraqitur në vitin 2009, në të cilin vit 

të anketuarat janë deklaruar me 64% se kanë planifikuar shtatzënitë. Në vitin 2010 janë 54 % e atyre që deklarojnë 

se kanë planifikuar shtatëzënitë dhe 41 % që e thonë të kundërtën. 

Fig. 19

Meqë rastet e planifikimit të shtatzënisë kanë qenë në shifra jo të larta, HFA ka qenë e interesuar për të kuptuar 

edhe një fakt të rëndësishëm e që ka të bëjë me përdorimin e mjeteve kontraceptive gjatë marrëdhënieve seksuale. 

Nga rezultatet e anketimit që mund të shihen në grafikonin 20, në vitin 2010 vetëm 49 përqind thonë se përdorin 

kontracetpivë. Në vitin 2009 vetëm 38 për qind kanë deklaruar se përdorin mjete kontraceptive dhe në vitin 2008 

vetëm 34% kanë përdorur metodat e ndryshme kontraceptive. 

Fig. 20



RAPORT MARS 201114 Health For All

Ndërkaq, grafikoni 21 tregon se në tre vitet e anketimit përdorimi i prezervativëve ka qenë në përqindje më të lartë. 

Në vitin 2008 ishte 48.90%, në vitin 2009 ishte 80.40% dhe në vitin 2010 ishte 70%). Ndërsa metodat tjera kontracep-

tive janë shumë më pak të përdorura. Pjesë e anketimit në tre vitet e realizuara ka qenë edhe pyetja se çfarë lloj të 

kontraceptivëve përdorin të anketuarit. Rezultatet e kësaj pyetje janë paraqitur në grafikonin 21.

Fig. 21

 
Qasja në Institucionet e Kujdesit Shëndetësor

Fig. 22

Në fund të anketimit HFA ka qenë e interesuar për të kuptuar qasjen e pjesëtarëve të komuniteteve Romë, Ashkali 

dhe Egjiptas në institucionet e kujdesit shëndetësor si dhe sjelljen e personelit shëndetësor në raport më pjesëtarët 

e këtyre komuniteteve.

 

Siç mund të vërehet edhe nga paraqitja grafike, të anketuarit në përqindje të lartë në tre vitet e anketimit kanë 

deklaruar se vizitojnë QKMF-në në Fushë Kosovë. Në vitin 2008, mbi 90 përqind e të anketuarve kanë deklaruar se 

e vizitojnë Qendrën e Mjekësisë Familjare, teksa edhe në vitin 2009 dhe 2010 shifrat janë përqindja është pothuajse 

e njëjtë. Në vitin 2009 janë 89.60 përqind dhe në vitin 2010 janë 89 përqind e të anketuarve që kanë deklaruar se 

vizitojnë QKMF-në.  

Gjithashtu, HFA ka pasqyruar edhe opinionin e pjesëtarëve të  komuniteteve Romë, Egjiptas dhe Ashkali për atë se 

si sillet personeli mjekësor në raport me ta. 

Fig. 23

Nga grafikoni 23 shihet se 87% e të anketuarve kanë deklaruar se personeli shëndetësor është i sjellshëm, 2% ko-

rrekt ndërsa 3% të pa interesuar. Është evidentuar edhe përgjigjja e të anketuarve të cilët në përqindje prej 1% 

kanë deklaruar se personeli është diskriminues. Edhe në vitin 2008 përqindja e atyre që kanë deklaruar se per-

soneli shëndetësor është i sjellshëm dhe korrekt ka qenë e lartë ( të sjellshëm 89.40%, korrekt 2.30%). Në vitin 

2009 është vërejtur një ndryshim, pasi që vetëm 64.8% e të anketuarve kanë deklaruar se personeli shëndetësor 

është i sjellshëm përderisa 14.80% e të anketuarve i kanë vlerësuar sjelljet e personelit si korrekt. Shqetësues 

është fakti se po në vitin 2009, 6% e të anketuarve kanë deklaruar se sjelljet e personelit janë diskriminuese.  

Në përgjithësi, këto ishin të dhënat kryesore që kanë dalë si rezultat i anketimit të zhvilluar në vitin 2010 dhe i kra-

hasimit të tyre me të dhënat e viteve 2009 dhe 2008. 

Fokus Grupet 
Për të krijuar një tablo të qartë të edukimit shëndetësorë dhe preokupimeve më të shpeshta të komuniteteve Romë, 

Ashkali dhe Egjiptas në komunën e Fushë Kosovës, janë realizuar edhe dy fokus grupe. Në të dy fokus grupet janë 

respektuar rregullat e përgjithshme të intervistimit dhe parimet etike. Një fokus grup është realizuar me meshkuj 

dhe një tjetër me femra, me gjithsej 16 pjesëmarrës. Mosha mesatare e të intervistuarve në fokus grupe ka qenë 

37.3 vjeç. 

Përgjithësisht, pyetjet e parashtruara janë fokusuar në çështjet që HFA i ka trajtuar në trajnimet e organizuara dhe 

në anketimin e zhvilluar. Së këndejmi është siguruar një pasqyrë e qartë e preokupimeve kryesore të komuniteteve 

e mbështetur gjithherë edhe nga rezultatet e anketës. 

Së këndejmi, rezultatet e dala nga analiza e fokus grupeve tregojnë që vetëm 6 nga pjesëmarrësit e fokus grupeve 

vuajnë nga ndonjë sëmundje, ndërkaq të gjithë pjesëmarrësit e tjerë pranojnë se ndonjëri nga familjarët e tyre vuan 

nga ndonjë sëmundje e caktuar. Problemet që më së shpeshti përmenden nga pjesëmarrësit e fokus grupeve, e që 

shqetësojnë këtë komunitet, janë hipertensioni dhe diabeti. Dhe, vetëm një pjesëmarrës përmend si shqetësim 

sëmundjen e zemrës, që prin në listën e llojeve të sëmundjeve në anketën e realizuar nga HFA. 

Një çështje tjetër që është diskutuar në kuadër të fokus grupeve është ajo e regjistrimit civil, e që për HFA-në ka 

një rëndësi të veçantë. Të gjithë pjesëmarrësit në fokus grupe kanë deklaruar se janë regjistruar në regjistrat civil. 

Madje, sipas tyre, një gjë të tillë e kanë bërë edhe të gjithë familjarët e tyre. 

“Pa regjistrim nuk mund të marrim asnjë dokument. E pa dokument nuk mund të udhëtojmë askund. Kështu, 
që ne jemi regjistruar dhe i regjistrojmë të gjithë”, - pjesëmarrës në fokus grupin e zhvilluar me meshkuj. 

“Unë dua që dikush ta di ku jam dhe dua ta di që ekzistoj dhe i takoj këtij komuniteti. Regjistrimi është obligim”, 
- pjesëmarrëse në fokus grupin e zhvilluar me femra. 

Përgjithësisht, meshkujt dhe femrat e përfshira në fokus grupe janë të vetëdijshëm për rëndësinë dhe dobitë e 

regjistrimit. Kësisoj, të gjithë janë deklaruar se do t’i përgjigjen pozitivisht edhe regjistrimit të popullsisë që do të 

zhvillohet në Kosovë. 

Edhe fokus grupet vërtetojnë gjetjen e hulumtimit me anketim në lidhje me problemin kryesor që e shqetëson këtë 

komunitet. Papunësia e madhe është shqetësimi kryesor, pohojnë pjesëmarrësit në fokus grupe. 7 nga 16 pjesë-

marrësit, e sigurojnë ekzistencën e tyre falë ndihmës sociale që marrin e që e deklarojnë si të pamjaftueshme dhe 

3 prej tyre jetojnë me pensionin modest.  

“I vetmi burim ekzistence është një ndihmë sociale që e marrim. Ajo nuk mjafton, por duhet të arnohemi disi”, 
- pjesëmarrëse në fokus grupin e zhvilluar me gra. 

Burrat, janë ata që mbajnë përgjegjësinë kryesore për sigurimin e të ardhurave në familjet e këtyre komuniteteve. Së 

këndejmi, shumica prej tyre, kanë zgjedhur punën e herëpashershme, punën e krahut për të siguruar ekzistencën. 

“Dalë dhe kërkoj punë çdo mëngjes. Ndonjëherë ka e ndonjëherë jo, por çfarë të bëjmë”, pjesëmarrës në fokus 
grupin e zhvilluar me meshkuj. 

Megjithatë, të ardhurat nuk mjaftojnë për shumicën e pjesëmarrësve në fokus grupe. Në bazë të deklarimeve të 

tyre të ardhurat mesatare për një familje të këtij komuniteti, janë 120 – 150 euro në muaj, që krahasuar me numrin 

e anëtarëve të familjes vlerësohen si të pamjaftueshme dhe zgjojnë shumë ankesa tek ta. 

“Ne lutemi që të mos sëmuremi. Sepse, po u sëmurem nuk na dalin paratë as për barna”, thotë 20 vjeçarja. 

“Ne kërkojmë në kontejner për metale gjithë ditën. Me ato që arrijmë të shesim, provojmë ta sigurojmë 
kafshatën e gojës”, pjesëmarrëse në fokus grupin e zhvilluar me femra.

Të gjithë pjesëmarrësit e fokus grupeve që marrin ndihmë sociale thonë se një gjë të tillë e bëjnë në baza të rregullta 

dhe nuk kanë asnjë vërejtje në këtë drejtim. Por, sipas tyre ndihma sociale nuk i mbulon asesi nevojat shëndetësore. 

“Jo pasha Zotin. Nuk i mbulon nevojat shëndetësore. Ato nuk na dalin për ushqim, e sa për barna nuk vjen në 
shprehje”, thotë 39 vjecari gjatë fokus grupit. 

Megjithatë, ky komunitet tregon një gatishmëri të lartë për të mësuar dhe për të përfituar akoma më shumë njohuri 

për edukimin shëndetësor, që e pranon se nuk është nivelin e duhur akoma. Së këndejmi, pjesëmarrësit në fokus 

grupe kanë qenë po ashtu përcjellës të vazhdueshëm të trajnimeve. vetëm 4 nga pjesëmarrësit e fokus grupeve nuk 

kanë ndjekur asnjë nga trajnimet e organizuara nga ana e HFA. Njëherit, që të gjithë pjesëmarrësit e vlerësojnë si 

shumë të dobishëm aktivitetin e HFA-së dhe në veçanti trajnimet e organizuara prej tyre në mbrojtje të shëndetit. 

“Po, kjo organizatë ka bërë shumë trajnime për komunitetin. Unë i kisha veçuar ato për higjienën, që kanë qenë 
shumë të mira dhe kemi mësuar shumë prej tyre”, thotë pjesëmarrësi në fokus grupin e zhvilluar me meshkuj. 

“Është kjo e vetmja organizatë që mendon për komunitetin tonë. Ata na kanë ndihmuar shumë. Na kanë 
mësuar si ta bëjmë planifikimin familjar, e në fakt këtu kam dëgjuar për herë të parë edhe për prezervativin”, 
thotë pjesëmarrësja në fokus grupin e zhvilluar me femra. 

Gjithashtu, të gjithë pjesëmarrësit në fokus grupe kanë shprehur gatishmërinë e tyre që të marrin pjesë në trajn-

imet e ardhshme eventuale që do të organizonte kjo organizatë. Çdo trajnim që do të sillte njohuri të reja dhe do 

të shtonte dijen e tyre në funksion të një shëndeti më të mirë do të ishte i mirëseardhur dhe do të gjente përgjigjen 

pozitive të komunitetit. 

Megjithatë, edhe pjesëmarrësit e fokus grupeve kanë temat e tyre të preferuara. Trajnimet që do të ofronin njohuri 

të reja për mbrojtjen nga sëmundjet seksualisht të transmetueshme apo planifikimin familjar, sikurse trajnimet që 

do të ngrisnin nivelin e vetëdijes së anëtarëve të këtij komuniteti për rrezikun që vije si pasojë e duhanpirjes apo 

abuzimit me droga janë më të preferueshme. 

“Çdo temë që do t’i kontribuonte shëndetit është e mirëseardhur. Por, unë mendoj që komuniteti ka shumë 
më shumë nevojë për trajnime në fushën e shëndetit riprodhues”, pjesëmarrës në fokus grupin e zhvilluar me 
meshkuj. 

Gjatë diskutimit të zhvilluar në fokus grupe ka dalë i qartë fakti që grupmoshat më të vjetra, nuk i kanë kushtuar 

rëndësi planifikimit të familjes. Madje, ata e pranojnë që deri vonë as që e kanë njohur konceptin “planifikim i 

familjes”. 

“Ne ia kemi lënë në dorë Zotit”, thotë një pjesëmarrës në fokus grupin e zhvilluar me meshkuj. Por, të rinjtë shpre-

hin gatishmërinë e tyre që të planifikojnë familjen,në mënyrë që secili fëmijë të ketë vendin e tij të merituar dhe t’i 

plotësohen të gjitha kushtet e nevojshme. 

vetëm 3 nga 16 pjesëmarrësit e fokus grupeve deklarojnë se kanë bërë planifikim të familjes dhe janë konsultuar 

me bashkëshorten apo bashkëshortin për numrin e fëmijëve. Të tjerët nuk e kanë bërë një gjë të tillë për arsye të 

ndryshme. 

Një fakt tjetër shqetësues që e vë në pah zhvillimi i fokus grupeve, është ai që flet për numrin e madh të foshnjave 

të lindura në shtëpi nga gratë e komuniteteve Romë, Ashkali dhe Egjiptas. Në përgjithësi një gjë e tillë ndodhë për 

kushtet e ndryshme që kanë mbizotëruar në kohë. Sikurse në rastin e planifikimit familjar edhe kur është në pyetje 

vendi i lindjes së fëmijës dalin në pah dallimet mes gjeneratave. Grupmoshat më të vjetra pranojnë se kanë lindur 

fëmijët e tyre në shtëpi për shkak të kushteve të rënda ekonomike dhe mungesës së njohurive të mjaftueshme që 

kishin për rëndësinë e lindjes së foshnjës në spital. Ndërkaq, grupmoshat e reja nuk mund ta paramendojnë lind-

jen e foshnjës në shtëpi. 

“E kam lindë në shtëpi, se kam pritë deri në momentin e fundit dhe pastaj ndodhi shpejt e shejtë”,thotë 48 
vjeçarja në fokus grup. 

“Të gjitha lindjet i kam kryer në spital. Normalisht që në spital duhet të lind fëmije, sepse aty e ka mjekun afër 
dhe mund të evitohet çdo problem gjatë lindjes”, thotë pjesëmarrësja në fokus grupin e zhvilluar me gra. 

Përgjithësisht, pjesëmarrësit e pranojnë se në të kaluarën nuk ka ekzistuar nivel i lartë i vetëdijes tek komuniteti për 

rëndësinë e lindjes së foshnjës në spital. Por, sipas tyre, tashmë gjërat kanë ndryshuar. 

“Askush sot nuk dëshiron të lindë në shtëpi si më parë. Sot ka kujdes më shumë. Gratë shkojnë më herët në spi-
tal dhe e lindin foshnjën atje. Përpara nuk ka qenë kështu. Mendonim se është njëjtë, si në spital e si në shtëpi”, 
thotë pjesëmarrësja në fokus grupin e zhvilluar me gra. 

Fatmirësisht, asnjë nga pjesëmarrëset e fokus grupeve nuk kanë pasur komplikime gjatë lindjes, mirëpo ato thekso-

jnë se një numër i madh i lindjeve në shtëpi janë kthyer në lindje me probleme të natyrave të ndryshme. Kjo edhe 

ka bërë që të kuptohet rëndësia e të lindurit të foshnjave në spital. Ndërkaq, vetëm dy nga pjesëmarrëset e fokus 

grupit të zhvilluar me gra, kanë pranuar se kanë abortuar ndonjëherë në jetën e tyre. Teksa, njëra ka abortuar për 

shkak të gjendjes së vështirë shëndetësore, tjetra e ka bërë një gjë të tillë për shkak të kushteve të vështira ekono-

mike. 

“Edhe një fëmijë më shumë nuk do të mund ta përballonte dot buxheti i mangët i familjes. Andaj, vendosa që 
ta abortoj. E di që kam bërë gabim, por më është dashur”, thotë ajo. 

Ndërkaq, janë 4 meshkujt pjesëmarrës në fokus grupe, që pranojnë se bashkëshortet e tyre kanë abortuar të paktën 

një herë gjatë jetës së tyre. vetëm një prej tyre ka qenë abort spontan, të tjerat aborte janë “planifikuar” si e vetmja 

zgjidhje “për të kursyer”. Pjesëmarrësit në fokus grupe pranojnë gjithashtu, që abortet kanë qenë më të shpeshta 

në të kaluarën. Kjo pasi që, me të njohur më mirë metodat kontraceptive, shtatzënitë e padëshiruara janë evituar 

në masë të madhe. 

Megjithatë, karakteristikë e këtyre fokus grupeve është fakti që të gjithë pjesëmarrësit thonë se në të ardhmen do të 

planifikojnë shtatzënitë. 

“Po është shumë më mirë të planifikohet. Kur janë kushtet, atëherë mund të lindësh fëmijë, por kur nuk i ke 
kushtet e nuk ke me çfarë i ushqen, atëherë shtatzënia është e pavend”, thotë pjesëmarrësja në fokus grup.

“Normalisht që tash i planifikojmë dhe do t’i planifikojmë edhe në të ardhmen. Unë diskutoj me bashkëshort-
en dhe e bashkërisht me të do të vendosim nëse do të kemi apo jo më fëmijë”, thotë pjesëmarrësi në fokus 
grupin e zhvilluar me meshkuj. 

Njohuritë e pjesëmarrësve për metodat kontraceptive janë të kënaqshme. Secili prej tyre di për to dhe komunikon 

lirshëm për metodat kontraceptive, duke e vërtetuar kështu, se kjo nuk është më një temë tabu. Prezervativi është 

pothuajse metoda e vetme që përdoret nga pjesëmarrësit, me përjashtim të një gruaje që ka zgjedhur spiralen. 

Pjesëmarrësit thonë se “kanë dëgjuar për efektet negative të barnave kundër shtatzënisë dhe ato nuk i përdorin” 

dhe së këndejmi e cilësojnë prezervativin si metodën më efikase kundër shtatzënive të padëshiruara. 

“Prezervativin e përdori rregullisht. Shpesh marrë prezervativ falë edhe në qendër. Prezervativi nuk është i 
dëmshëm. Përkundrazi ai është shumë i dobishëm, sepse më ndihmon mua dhe bashkëshorten që të mos 
kemi shtatzëni të padëshiruara”, thotë një pjesëmarrës në fokus grup. 

Gjithashtu, të gjithë pjesëmarrësit e fokus grupeve deklarojnë se vizitojnë qendrën e mjekësisë familjare, por jo 

të gjithë janë të kënaqur me shërbimet e ofruara në këtë qendër. Një nga pjesëmarrëset e fokus grupeve ankohet 

për ngacmim seksual dhe shumica për trajtim aspak të mirë nga ana e stafit mjekësorë. Sipas tyre, shpesh ndodh 

që stafi mjekësorë t’i detyrojë ata që të blejnë barna, të cilat mund të jepen falas në qendrën e mjekësisë familjare. 

“Shpesh, sjellja e tyre nuk është aspak e mirë. Kjo është edhe arsyeja që ne kemi zgjedhur që të mos kontrollo-
hemi më në këtë qendër të mjekësisë familjare”, thotë një nga pjesëmarrëset e fokus grupit. 

Përfundimisht, pjesëmarrësit ne fokus grupe mendojnë se është ngritur niveli i vetëdijes së komuniteteve  Romë, 

Ashkali e Egjiptas për rëndësinë e ruajtjes së shëndetit. Gjithashtu, ata janë mirënjohës për kontributin e dhënë 

nga ana e HFA-së. 

Konkluzione

Pas analizës dhe shqyrtimit të mirëfilltë të të gjitha përgjigjeve të fituara nga pyetësori dhe fokus grupet, HFA 

konkludon se: 

•	 Përqindja e të intervistuarve të cilët kanë deklaruar që vuajnë nga sëmundjet e ndryshme është në pragun prej 

36%,  kurse si sëmundjet më të shpeshta konsiderohen: sëmundjet e zemrës me 30% dhe Astma 20%.

•	 Në krahasim me vitin 2009, në vitin 2010 shihet një ngritje për 2.20% të pjesëtarëve të komuniteteve Romë, 

Ashkali dhe Egjiptas që janë regjistruar në regjistrat civil. 

•	 Një prej problemeve më të mëdha tek pjesëtarët e komuniteteve Romë, Ashkali dhe Egjiptas edhe më tutje 

mbetet niveli i lartë i papunësisë. Nga rezultatet shihet se përqindja e atyre që janë pjesë e ndihmës sociale 

është shumë e lartë dhe të punësuarit në sektorin privat a publik janë në numër të vogël. 

•	 Ndihma sociale që pranojnë pjesëtarët e komuniteteve Romë, Ashkali dhe Egjiptas nuk  i mbulon nevojat 

shëndetësore. 

•	 Janë 65% e personave të anketuar që kanë marrë pjesë në trajnimet e organizuara nga HFA kurse 74.6% e tyre 

mendojnë se trajnimet kanë qenë të dobishme. 98% e të anketuarve kanë deklaruar se në të ardhmen do të 

ndjekin trajnime shtesë.

•	 Temat për të cilat ka interes më të madh për t’i ndjekur në trajnimet e ardhshme janë: Higjiena 33.71% dhe 

Planifikimi Familjar 24.72%.

•	 Është shqetësues fakti që përqindja e lindjeve të pjesëtareve të komuniteteve Romë, Ashkali dhe Egjiptas në 

spitale në vitin 2010 në krahasim me vitin 2009 ka rënë për 11.20%.

•	 Janë 9% e grave të anketuara kanë deklaruar se kanë pasur komplikime gjatë lindjeve në shtëpi. 

•	 Anketimi ka treguar për një rënie të aboreve nga viti 2008 në vitin 2010 për 14%, që njëherit paraqet një të 

dhënë pozitive, por edhe përqindja e tanishme e aborteve prej 37% paraqet fakt shqetësues.

•	 Janë 2/3 e të anketuarve që kanë deklaruar se abortimet kanë qenë spontane ( të paqëllimshme) përderisa 1/3  

e të anketuarve kanë deklaruar se abortimet kanë qenë të qëllimshme(shkaktuara). 

•	 Rastet e planifikimit të shtatzënisë me përqindje më të lartë janë paraqitur në vitin 2009, ndërkaq në vitin 2010 

vërehet një rëne e planifikimit të shtatzënisë për 10

•	 Trendi i përdorimit të mjeteve kontraceptive nga viti 2008 në vitin 2010 ka qenë pozitiv pasi që përqindja e 

përdoruesve të mjeteve kontraceptive është rritur për 15% që paraqet një rezultat të kënaqshëm.

•	 Prezervativët janë metoda më e përdorur kontraceptive.  

•	 Shumica e të anketuarve kanë deklaruar se vizitojnë QKMF-në në Fushë Kosovë. 

•	 Në përgjithësi, ekziston një opinion pozitiv i pjesëtarëve të komuniteteve për sjelljen e stafit mjekësorë ndaj 

tyre.  

